
O‘ZBEKІSTON HAVO TRANSPORTІ TІZІMІNІNG 
JAHON ІQTІSODІYOTІDAGІ O‘RNІ VA 
RІVOJLANІSH ІSTІQBOLLARІ
Azіmova Moxіnur Nozіmovna
Toshkent davlat іqtіsodіyot unіversіtetі
“Bіznes boshqaruvі” kafedrasі magіstrі
Email: mohіnurazіmova20@gmaіl.com

Annotatsiya: Ushbu maqolada aviatsiya sohasining jahon iqtisodiyotidagi strategik o‘rni va uning zamonaviy rivojlanish 
yo‘nalishlari ilmiy jihatdan tahlil qilingan. Havo transporti global miqyosda nafaqat yo‘lovchi va yuk tashish samaradorligini 
oshiruvchi vosita, balki mamlakatlarning xalqaro maydondagi raqobatbardoshligini ta’minlovchi muhim infratuzilma 
sifatida yoritilgan. Tadqiqotda O‘zbekistonning geografik joylashuvi – Sharq va G‘arbni bog‘lovchi markaziy nuqta sifatida 
– milliy aviatsiya tizimini rivojlantirishdagi ustuvor omil sifatida qayd etiladi. Maqolada, shuningdek, so‘nggi yillarda 
amalga oshirilgan islohotlar, zamonaviy samolyotlar parkining yangilanishi, yangi aeroportlar qurilishi hamda xususiy 
aviakompaniyalar faoliyatining yo‘lga qo‘yilishi ijobiy natija sifatida baholangan.

Kalit soʻzlar: O‘zbekiston havo yo‘llari; havo transporti; aviatsiya; yo‘lovchi oqimi; liberallashtirish; tranzit markazi; barqaror 
aviatsiya; transport-logistika.
Abstract: This article provides a scientific analysis of the aviation industry's strategic role in the global economy and 
current development trends. Air transport is viewed not only as a means of improving the efficiency of passenger and 
cargo transportation globally but also as an important infrastructure that ensures countries' international competitiveness. 
The study notes that Uzbekistan's geographic location—as a hub connecting East and West—is a priority factor in the 
development of the national aviation system. The article also evaluates the positive results of reforms implemented in 
recent years, the renewal of a modern aircraft fleet, the construction of new airports, and the launch of private airlines.

Key words: Uzbekistan Airways; air transport; aviation; passenger flow; liberalization; transit center; sustainable aviation; 
transport and logistics.
Аннотация: В статье научно анализируется стратегическая роль авиационной отрасли в мировой экономике и 
современные тенденции её развития. Воздушный транспорт рассматривается не только как средство повышения 
эффективности пассажирских и грузовых перевозок в глобальном масштабе, но и как важная инфраструктура, 
обеспечивающая конкурентоспособность стран на международной арене. В исследовании отмечается, что 
географическое положение Узбекистана – как узлового пункта, соединяющего Восток и Запад – является 
приоритетным фактором развития национальной авиационной системы. В статье также оцениваются как 
положительные результаты проведённые в последние годы реформы, обновление современного парка воздушных 
судов, строительство новых аэропортов, запуск частных авиакомпаний.

Ключевые слова: Национальная авиакомпания «Узбекистон хаво йуллари»; воздушный транспорт; авиация; 
пассажиропоток; либерализация; транзитный центр; устойчивая авиация; транспорт и логистика.

K І R І S H
Havo transporti O‘zbekiston iqtisodiyotining eng muhim tarkibiy qismlaridan biri bo‘lib, mamlakatning 

logistika tizimi, xalqaro savdo aloqalari va turizm sektorida beqiyos o‘rin tutadi. O‘zbekistonning geografik 
joylashuvi – Markaziy Osiyoning yuragida, yirik iqtisodiy markazlar chorrahasida joylashgani – havo transportiga 
strategik ahamiyat bag‘ishlaydi. Aynan havo transporti mamlakatni global iqtisodiy makonga bog‘laydigan 
eng tezkor va ishonchli aloqa vositasi sifatida qaraladi. 2024-yilda O‘zbekiston aeroportlari orqali 13,5 million 
yo‘lovchi tashilgan bo‘lib, bu 2017-yilga nisbatan 5 barobar o‘sishni anglatadi [16]. Shu bilan birga, yuk tashish 
hajmi ham 60 foizga ko‘paygan bo‘lib, bu havo transportining iqtisodiyotdagi faolligini yaqqol ko‘rsatadi.

O‘zbekiston Respublikasi Prezidentining 2019-yil 13-avgustdagi “Oʻzbekiston Respublikasida turizm 
sohasini yanada rivojlantirish chora-tadbirlari toʻgʻrisida”gi PF-5781-son1li Farmonida “Uzbekistan Airways” 

1	  https://lex.uz/docs/-4474527

AJ va “Uzbekistan Airports” AJni rivojlantirish bo‘yicha barqaror biznes-modelni ishlab chiqish belgilangan 
[1]. Zero, logistika tizimida havo transportining o‘rni ayniqsa eksportni tezlashtirish, yuqori qiymatli tovarlarni 
tashish va xalqaro bozorlar bilan integratsiyani ta’minlashda yaqqol seziladi. Shu bois ushbu sohani ilmiy 
jihatdan o‘rganishning dolzarbligi — mamlakatning iqtisodiy o‘sish modelini modernizatsiya qilish, transport 
infratuzilmasini raqamlashtirish va xalqaro logistika zanjirlariga samarali qo‘shilish ehtiyojidan kelib chiqadi.

O‘zbekiston havo transporti xalqaro standartlar asosida ishlaydigan, ekologik va iqtisodiy jihatdan barqaror 
tizimga aylanishi zarur. Chunki bu soha nafaqat iqtisodiy, balki geosiyosiy ahamiyat kasb etib, mamlakatni 
mintaqaviy logistika markaziga aylantirishda strategik ustunlik beradi. Havo transporti rivojlanishining iqtisodiy 
ahamiyati shundaki, u turizmni rag‘batlantiradi, xorijiy investitsiyalarni jalb etadi va xalqaro biznes tarmoqlarini 
rivojlantiradi. Masalan, 2023-yilda O‘zbekiston aviatsiyasi orqali kelgan xorijiy sayyohlar soni 40 foizga oshgan, 
bu esa xizmatlar sektorida 1,2 milliard dollarlik qo‘shimcha qiymat yaratgan [18]. Strategik jihatdan, O‘zbekiston 
havo transportini rivojlantirish bo‘yicha yangi aeroportlar – Andijon, Namangan va Termizdagi mintaqaviy 
terminal loyihalari, raqamli boshqaruv tizimlari hamda “Open Skies” siyosatini kengaytirish rejalashtirilgan [2].

Shunday qilib, havo transporti O‘zbekiston iqtisodiy modelining ajralmas qismi bo‘lib, uni ilmiy o‘rganish 
raqamli transformatsiya, ekologik barqarorlik va xalqaro logistika tizimlari integratsiyasi nuqtayi nazaridan 
dolzarb ahamiyatga ega.

M A V Z U G A  O I D  A D A B I Y O T L A R  S H A R H I
O‘zbekiston Respublikasi Prezidenti Shavkat Mirziyoyev o‘z nutqlarida ko‘p bora transport-logistika 

sohasini raqamlashtirish va modernizatsiya qilish iqtisodiy o‘sishning eng muhim omili ekanligini ta’kidlaganlar. 
Shu maqsadda Oʻzbekiston Respublikasi Prezidentining 2018-yil 27-noyabrdagi “Oʻzbekiston Respublikasining 
fuqaro aviatsiyasini tubdan takomillashtirish chora-tadbirlari toʻgʻrisida”gi PF-5584-son2 Farmoni bilan 
“O‘zbekiston havo transporti tizimini tubdan isloh qilish” bo‘yicha chora-tadbirlar belgilandi [2]. Ushbu farmon 
asosida “Uzbekistan Airways” va “Uzbekistan Airports” alohida korporativ subyektlarga ajratildi, bu boshqaruv 
tizimini markazsizlashtirishga xizmat qildi.

S. Khalikov, Wei Liu, M. Turaeva va L. Achilova ilmiy-amaliy ishlarida aviatsiya sektori bo‘yicha keng tahlil 
olib borib, davlat siyosatini o‘rganadilar [14]. Achim I., Xiaowen Fu, Guowei Hua, Zheng Lei va Kun Wang 
sanoatni rivojlantirish va o‘sish yo‘lidagi asosiy to‘siqlarni, shuningdek, ushbu muammolarni hal etishning 
mumkin bo‘lgan yo‘llarini aniqlash maqsadida Markaziy Osiyoda xalqaro havo tashish bozorining rivojlanish 
holatini o‘rganib chiqqanlar [6]. Uzbekistan – Building Blocks for Integrated Transport and Logistics nomli Jahon 
banki siyosat hujjatida transport (jumladan, aviatsiya) tarmoqlaridagi muammolar o‘rganilgan va ustuvor islohot 
tavsiyalari berilgan [18].

A. Suyunov o‘z ilmiy izlanishlarida bozorni liberallashtirishdan keyingi trafik o‘zgarishlarini, xususiy 
tashuvchilar va infratuzilma investitsiyalarini tahlil qilib bergan [15]. Vafokulova M. S. “Uzbekistan Airways”ning 
xavflarni boshqarish amaliyoti bo‘yicha tahliliy izlanishlar olib borgan [17]. N. Achilova ilmiy ishlarida Hub 
modelini rivojlantirish va raqobatbardoshlikka ta’sirini o‘rgangan [11]. Salimov B. L., Olimov K. H. va M. 
Ikromjonovichlar o‘z izlanishlarida O‘zbekiston fuqarolik aviatsiyasi tarixidagi muhim sanalar va rivojlanish 
bosqichlarini yoritganlar [13]. Nasretdinov J. esa o‘z maqolasida pandemiya davridagi yo‘lovchi oqimi, tiklanish 
mexanizmlari va boshqaruv tajribalarini asoslab bergan [12].

T A D Q І Q O T  M E T O D O L O G І YA S І
Tadqiqot metodologiyasi tarixiy va huquqiy hujjatlarni o‘rganish, xalqaro tashkilotlarning hisobotlarini tahlil 

qilish hamda statistik ko‘rsatkichlarni izchil taqqoslashga asoslangan. Shuningdek, ilmiy maqolalar va iqtisodiy 
nazariyalar asosida O‘zbekiston aviatsiyasining rivojlanish bosqichlari va bugungi holati baholandi.

T A H L I L  V A  N A T I J A L A R
Tahlillar shuni ko‘rsatadiki, O‘zbekiston havo transportining rivojlanishi to‘rt bosqichda amalga oshgan:
1. Sovet davri (1924–1991)
2. Mustaqillikning dastlabki davri (1991–2000)
3. Modernizatsiya davri (2000–2016)
4. Islohotlar va liberallashtirish bosqichi (2017–hozirgi davr)
1. Sovet davri (1924–1991). O‘zbekiston havo transportining shakllanishi Sovet Ittifoqi davrida boshlangan. 

1924-yil 12-may kuni Toshkent aeroportidan birinchi yo‘lovchi reysi amalga oshirilgan bo‘lib, bu voqea respublika 
fuqarolik aviatsiyasi tarixining boshlanishi hisoblanadi [9]. Shu yillarda “Dobrolet” jamiyati va «Aeroflot» 

2	  https://lex.uz/docs/-4082760

tizimi O‘zbekiston hududida havo qatnovi infratuzilmasini shakllantirishda muhim rol o‘ynadi [8]. Toshkentda 
joylashgan TAPOICH (Tashkent Aircraft Production Association) zavodi aviatsiya sanoatini rivojlantirish 
markaziga aylandi. 1930–1980-yillar davomida Toshkent, Nukus, Urganch, Termiz va Namangan aeroportlari 
qurilib, «Aeroflot» tizimi orqali barcha reyslar markazlashgan boshqaruv asosida amalga oshirildi. Shu tariqa, 
Sovet davri O‘zbekiston havo transportining texnik va infratuzilmaviy asoslarini yaratgan bosqich bo‘ldi [7].

2. Mustaqillikning dastlabki davri (1991–2000). O‘zbekiston mustaqillikka erishganidan so‘ng, 1992-yilda 
“Uzbekistan Airways” milliy aviakompaniyasi tashkil etildi [19]. 1993–1995-yillarda kompaniya Airbus A310, 
Boeing 757 va 767 samolyotlarini xarid qilib, Markaziy Osiyoda G‘arb texnologiyalariga asoslangan birinchi 
havo parkiga ega bo‘ldi [5]. Toshkent xalqaro aeroporti qayta qurilib, xalqaro xavfsizlik talablariga moslashtirildi. 
Shu bilan birga, aviatsiya ta’lim tizimi ham modernizatsiya qilinib, xalqaro standartlarda uchuvchilar tayyorlash 
dasturlari yo‘lga qo‘yildi [15]. Shu tariqa, 1991–2000-yillar O‘zbekiston havo transportining milliy tizimi va 
xalqaro integratsiyasi shakllangan davr bo‘ldi [5].

3. Modernizatsiya davri (2000–2016). 2000–2016-yillar O‘zbekiston havo transporti tarixida texnik 
yangilanish va infratuzilma modernizatsiyasi davri bo‘ldi [18]. “Uzbekistan Airways” o‘z parkini zamonaviy 
Boeing 757/767, Airbus A310 samolyotlari bilan yangilab, eski IL-62 va TU-154 samolyotlarini ekspluatatsiyadan 
chiqardi. 2001–2009-yillarda TAPOICH zavodida IL-114 samolyotlari ishlab chiqarila boshlandi [8]. 2009-yilda 
Toshkent xalqaro aeroporti rekonstruksiya qilinib, terminal sig‘imi 1,5 barobarga kengaytirildi (Uzbekistan 
Airports, 2015). Shu bilan birga, “Tashkent Cargo Center” ochilib, yuk tashish tizimi modernizatsiya qilindi 
(ATAG, 2022). 2016-yilda Boeing 787 Dreamliner samolyoti joriy etilib, bu Markaziy Osiyoda birinchi bo‘lib 
qo‘llanilgan texnologiya bo‘ldi (ATAG, 2022) [5]. Ushbu davr O‘zbekiston aviatsiya tizimining sifat jihatidan 
yangilanishi va global standartlarga moslashgan bosqichiga aylandi [18].

4. Islohotlar va liberallashtirish bosqichi (2017–hozirgi davr). 2017-yildan boshlab O‘zbekiston aviatsiya 
tizimida keng qamrovli islohotlar va liberallashtirish siyosati amalga oshirildi. 2019-yilda “Uzbekistan Airways” 
va “Uzbekistan Airports” alohida korporativ subyektlarga ajratildi, bu esa boshqaruvni markazsizlashtirish va 
iqtisodiy samaradorlikni oshirish imkonini berdi [18]. 2020-yil 1-avgustdan boshlab bir qator aeroportlarda 
“Open Skies” siyosati joriy etildi (ICAO, 2021) [15]. Natijada xalqaro tashuvchilar soni ikki barobarga, yo‘lovchi 
oqimi esa 30 foizga oshdi [16]. Shu bilan birga, “Qanot Sharq”, “Air Samarkand”, “Centrum Air” kabi xususiy 
aviakompaniyalar faoliyat boshladi [7]. 2023-yilda Samarqand xalqaro aeroporti yangi terminal bilan ishga 
tushirilib, ICAO va IATA standartlariga mos “air hub”ga aylandi [5]. Shu tariqa, ushbu bosqich O‘zbekiston 
aviatsiyasining ochiqlik, raqobat va barqaror rivojlanishga asoslangan yangi davrini boshlab berdi [19].

Quyida O‘zbekiston havo transporti rivojlanishini aks ettiruvchi statistik ma’lumotlarga asoslangan jadval 
va diagrammalar orqali so‘nggi yillarda erishilgan natijalar ko‘rib chiqiladi (1-rasm).

1-rasm. Havo yo‘llarіda jo‘natіlgan yo‘lovchіlar sonі3

3	  Manba: UzStat ma’lumotlarіga asosan muallіf tomonіdan tuzіldі

Ushbu diagrammadan ko‘rinib turibdiki, 2020–2024-yillar davomida O‘zbekiston havo transportida tashilgan 
yo‘lovchilar soni keskin oshgan. 2020-yilda pandemiya ta’sirida atigi 0,9 million yo‘lovchi tashilgan bo‘lsa, 
2024-yilda bu ko‘rsatkich 13,5 millionga yetib, 15 barobarlik o‘sish qayd etilgan. Bunday natijaga “Open Skies” 
siyosati, yangi aviakompaniyalar faoliyatining boshlanishi va aeroport infratuzilmasining modernizatsiyasi kabi 
islohotlar sabab bo‘lgan. O‘zbekistonning geografik joylashuvi – Markaziy Osiyo markazida, Sharq va G‘arbni 
bog‘lovchi hududda joylashgani – havo transportida alohida ahamiyat kasb etadi. Bugungi kunda ushbu sohada 
keng ko‘lamli o‘zgarishlar kuzatilmoqda: zamonaviy samolyotlar parki yangilandi, yangi aeroportlar qurildi va 
xususiy aviakompaniyalar shakllandi (2-rasm).

2-rasm. Havo transportіda respublіka іchіda yo‘lovchі tashіshdan tushgan tushum4

Yuqoridagi diagrammaga asosan, 2020–2024-yillar davomida respublika ichida havo transporti orqali 
yo‘lovchi tashishdan tushgan tushum yildan-yilga barqaror o‘sib borgan. Agar 2020-yilda ichki parvozlardagi 
tushum atigi 79 005,5 million so‘mni tashkil etgan bo‘lsa, 2023-yilda bu ko‘rsatkich 549 876,5 million so‘mga 
yetib, so‘nggi yillarda sohada iqtisodiy faollik sezilarli darajada oshgan. Tahlil natijalari shuni ko‘rsatadiki, ichki 
aviatsiya bozorining kengayishiga aeroport infratuzilmasining modernizatsiyasi, yangi yo‘nalishlarning ochilishi 
hamda raqobatbardosh tarif siyosatining joriy etilishi ijobiy ta’sir ko‘rsatgan.

Havo transporti mamlakatlararo savdo va turizmni qo‘llab-quvvatlabgina qolmay, strategik transport 
infratuzilmasi sifatida davlatlarning xalqaro maydondagi mavqeini ham belgilab beradi (3-rasm). 

3-rasm. Havo yo‘lі transportіda respublіka іchіda jo‘natіlgan yuklar hajmі5

4	  Manba: UzStat ma’lumotlarіga asosan muallіf tomonіdan tuzіldі
5	  Manba: UzStat ma’lumotlarіga asosan muallіf tomonіdan tuzіldі

Diagrammadan ko‘rinib turibdiki, 2020–2024-yillar davomida O‘zbekiston hududida havo transporti orqali 
jo‘natilgan yuklar hajmi yillar kesimida biroz o‘zgarishlarga ega bo‘lgan. 2020–2022-yillarda yuk tashish hajmi 
380 tonnadan 400 tonnagacha oshgan bo‘lsa, 2023-yilda bu ko‘rsatkich 300 tonnaga kamaygan, 2024-yilda 
esa yana 370 tonnagacha tiklangan.

Ushbu o‘zgarishlar mamlakat ichki yuk tashish bozorida talabning mavsumiy tebranishlari, pandemiyadan 
keyingi iqtisodiy faollikning qayta tiklanishi hamda logistika infratuzilmasida olib borilgan modernizatsiya 
jarayonlari bilan izohlanadi (4-rasm). 

4-rasm. Havo yo‘lі transportіda respublіka іchіda yuk tashіshdan tushgan tushum6

Diagrammadan ko‘rinib turibdiki, 2020–2024-yillar oralig‘ida respublika ichida havo yo‘li orqali yuk 
tashishdan olingan tushum keskin oshgan. 2020-yilda bu ko‘rsatkich 79 005,5 million so‘mni tashkil etgan 
bo‘lsa, 2023-yilda 549 876,5 million so‘mga yetgan, 2024-yilda esa 460 180 million so‘m bilan biroz pasayish 
kuzatilgan.

Tahlillar shuni ko‘rsatadiki, O‘zbekiston havo transporti bosqichma-bosqich rivojlanish yo‘lini bosib o‘tgan. 
Sovet davrida ushbu sohaning infratuzilmaviy va texnik poydevori shakllangan bo‘lsa, mustaqillikning dastlabki 
yillarida milliy aviatsiya tizimi mustaqil boshqaruvga o‘tib, xalqaro tashkilotlar bilan integratsiya jarayoni 
boshlangan. 2000–2016-yillar oralig‘ida aviatsiya tarmog‘i modernizatsiya qilinib, texnik park yangilandi hamda 
logistika infratuzilmasi xalqaro standartlarga moslashtirildi. 2017-yildan boshlab amalga oshirilgan islohotlar esa 
liberallashtirish, xususiy tashuvchilarni jalb etish va “Open Skies” siyosati orqali milliy aviatsiyani raqobatbardosh 
bosqichga olib chiqdi. Shu tariqa, bugungi kunda O‘zbekiston havo transporti mintaqaviy integratsiyaning faol 
ishtirokchisiga aylanib, iqtisodiyotning barqaror o‘sishiga sezilarli hissa qo‘shmoqda.

Yuqoridagi jadval va diagrammalardan ko‘rinib turibdiki, O‘zbekiston aviatsiya sohasida so‘nggi yillarda 
sezilarli o‘sish kuzatilgan. Ayniqsa, 2024-yilda yo‘lovchilar oqimi keskin ko‘paygan bo‘lsa-da, ichki qatnov 
ulushining pastligi ichki bozorda rivojlanish muammolari mavjudligidan dalolat beradi. Shu sababli, davlat 
siyosatida raqobatni oshirish, ichki qatnovlarga sarmoya jalb qilish va xizmatlar sifatini yaxshilash ustuvor 
vazifalardan biri bo‘lib qolmoqda.

X U L O S A  V A  T A K L I F L A R
Havo transporti zamonaviy iqtisodiyotda strategik ahamiyat kasb etadi. O‘zbekiston havo transportining 

rivojlanishi tarixiy jarayonlar va islohotlar natijasida yangi bosqichga ko‘tarildi. Mamlakat nafaqat ichki yo‘lovchi 
tashishda, balki xalqaro tranzitda ham muhim o‘rin tutmoqda. U nafaqat yo‘lovchi va yuk tashish samaradorligini 
oshiradi, balki davlatning xalqaro maydondagi raqobatbardoshligini ta’minlaydi hamda mamlakatlararo savdo 
va turizmni qo‘llab-quvvatlabgina qolmay, strategik transport infratuzilmasi sifatida davlatlarning xalqaro 
maydondagi mavqeini ham belgilab beradi. O‘zbekistonning geografik joylashuvi – Markaziy Osiyo markazida, 

6	  Manba: UzStat ma’lumotlarіga asosan muallіf tomonіdan tuzіldі

Sharq va G‘arbni bog‘lovchi hududda joylashgani – havo transportida alohida ahamiyat kasb etadi. Bugungi 
kunda ushbu sohada keng ko‘lamli o‘zgarishlar kuzatilmoqda: zamonaviy samolyotlar parki yangilandi, yangi 
aeroportlar qurildi va xususiy aviakompaniyalar shakllandi. Kelgusida esa tizimni diversifikatsiya qilish, xususiy 
sektorni kengaytirish va barqaror rivojlanish tamoyillarini joriy etish zarur.

Foydalanilgan adabіyotlar ro‘yxatі:
1.	 O‘zbekіston Respublіkasі Prezіdentіnіng Farmonі. (2018). PF-5584-sonlі Farmon – O‘zbekіston havo transportі tіzіmіnі 

rіvojlantіrіsh chora-tadbіrlarі to‘g‘rіsіda.
2.	 O‘zbekіston Respublіkasі Transport Vazіrlіgі. (2024). Avіatsіya іnfratuzіlmasі rіvojlanіsh konsepsіyasі. Toshkent.
3.	 O‘zbekіston Respublіkasі Transport Vazіrlіgі (2023). O‘zbekіston transport tіzіmі tahlіlі. Toshkent: Transport vazіrlіgі 

rasmіy saytі.
4.	  Aіr Transport Actіon Group (ATAG). (2022). Avіatіon: Benefіts Beyond Borders. Geneva: ATAG.
5.	 Czerny, A. і., Fu, X., Hua, G., Leі, Z., & Wang, K. (2018). Market Development and Avіatіon Lіberalіzatіon іn Central 

Asіa. іn The Economіcs of Aіr Transport іn Asіa. Edward Elgar Publіshіng.
6.	 Іnternatіonal Aіr Transport Assocіatіon (іATA). (1999, 2022). Aіr Transport and Economіc Development Report. 

Montreal: іATA.
7.	 Іnternatіonal Cіvіl Avіatіon Organіzatіon (іCAO). (2021). Open Skіes іmplementatіon and Carbon Neutral Growth. 

Montreal: іCAO.
8.	 Іnternatіonal Journal of Trend іn Scіentіfіc Research and Development (іJTSRD). (2023). Development of avіatіon 

іnfrastructure іn Central Asіa. іnternatіonal Journal of Trend іn Scіentіfіc Research and Development.
9.	 Jі, X., Wang, L., & Lі, Y. (2024). Lіberalіzatіon of aіr transport and іts envіronmental іmpacts іn Central Asіa. Transport 

Polіcy, 135, 52–63.
10.	 N. Achіlova Journal of Sustaіnable Development and Green Technology (JSDGT) Vol. 04, No. 02, PP. 44-53, 2024
11.	 Nasrіdіnov, J. D. (2022, June). Development tendencіes of Uzbekіstan’s cіvіl avіatіon. іnternatіonal Journal of Research 

and Development, 6, 132–134.
12.	 Salіmov, B. L., Olіmov, K. H., & іkromjonovіch, M. (2023). іnternatіonal Journal of Trend іn Scіentіfіc Research and 

Development , 314–316.
13.	 Sarvar Khalіkov, Weі Lіu, Madіna Turaeva, Lіlіya Achіlova, Uzbekіstan’s Development under the Leadershіp of Varіous 

Polіtіcal Reforms: The Case of Aіr Transport іndustry, The Open Transportatіon Journal, Volume 15, 2021, 160-169
14.	 Suyunov, A. (2025). Lіberalіzatіon of Uzbekіstan’s avіatіon sector: Economіc, socіal, and іnfrastructure іmpacts. 

Amerіcan Journal of Educatіon and Evaluatіon Studіes, 2(4), 38–47.
15.	 Uzbekіstan Aіrports. (2015, 2024). Annual Statіstіcal Revіew. Tashkent.
16.	 Vafokulova, M. S. (2023). Low-cost carrіer operatіons іn Central Asіa: Case of Uzbekіstan. Busіness, Management 

and Economіcs Studіes.
17.	 World Bank. (2000, 2016, 2020, 2023). Transport Sector Modernіzatіon and Competіtіveness Reports. Washіngton, 

DC: World Bank.
18.	 https://www.uzaіrways.com/uz/avіakompanіya-haqіda-malumot



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Ingliz tili muharriri: Feruz Hakimov
Musahhih: Zokir ALIBEKOV 

Sahifalovchi va dizayner: Oloviddin Sobir o‘g‘li

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027

TOSHKENT DAVLAT
IQTISODIYOT UNIVERSITETI
TOSHKENT DAVLAT
IQTISODIYOT UNIVERSITETI

YASHIL IQTISODIYOT VA TARAQQIYOT
Ilmiy elektron jurnal

(MAXSUS SON)

IV GLOBAL VA MILLIY 
IQTISODIYOT TRENDLARI: 

“O‘ZBEKISTON – 2030” 
STRATEGIYASI FORUMI




